
	1. ՀՀ տարածքային կառավարման և ենթակառուցվածքների նախարարություն
	01.07.2024 թ.

	
	N ԳՍ/14.1/20686-2024

	Առաջարկում ենք կատարել հետևյալ փոփոխությունները.
1. Կարգի  ամբողջ տեքստում «նախկին ԽՍՀՄ» բառերը փոխարինել «ԽՍՀՄ» բառով,
	Ընդունվել է
Կատարվել է համապատասխան փոփոխություն

	2.  Կարգի 17-րդ կետը կարդալ հետևյալ խմբագրությամբ՝
«17. Աշխատավարձի հաշվարկման համար ըստ հայեցողության կիրառվում են կամ 4-րդ կամ 6-րդ բանաձևերը»:
	Ընդունվել է մասնակի
Կատարվել է մասնակի փոփոխություն



	    3.  Կարգի 7-րդ բաժնում «տեխնիկական այլ միջոցներ» բառերը փոխարինել «այլ մեքենա - սարքավորումներ» բառերով:
	Չի ընդունվել
<այլ մեքենա – սարքավորումներ> եզրույթն արդիական չէ, չի համապատասխանում ներկայիս պահանջարկին <տեխնիկական միջոցներ> հասկացությունն առավելի կիրառելի է և համապարփակ

	2.ՀՀ շրջակա միջավայրի նախարարություն
	28.06.2024 թ.

	
	N 1/06.2.4/7252-2024

	1. Հավելվածի 13-րդ գլխի 34-րդ կետը խմբագրել հետևյալ բովանդակությամբ. «Քաղաքաշինական պարզ փորձաքննության ենթակա օբյեկտների ցանկը/նկարագրությունը սահմանվում է ՀՀ կառավարության 2015 թվականի մարտի 19-ի N596-Ն որոշմամբ հաստատված կարգով։»:

	Չի ընդունվել
Պետական և համայնքային բյուջեի միջոցների հաշվին իրականացվող IV և V ռիսկայնության աստիճանի քաղաքաշինական օբյեկտների գերակշիռ մասը՝ հանրակրթական, առողջապահական, սոցիալական նշանակության, տրանսպորտային և ինժեներական ենթակառուցվածքների օբյեկտներն իրենց հզորություններից ելնելով ենթակա են ՇՄԱԳ-ի, ինչի վերաբերյալ հղումներ են կատարվում դրանց տեխնիկական առաջադրանքներում:

	3.ՀՀ աշխատանքի և սոցիալական հարցերի նախարարություն
	24.06.2024 թ.

	
	N ՆՄ/ԳԽ/20442-2024

	Դիտողություններ և առաջարկություններ չկան
	Ընդունվել է ի գիտության

	4.ՀՀ կրթության, գիտության, մշակույթի և սպորտի նախարարություն
	20.06.2024 թ.

	
	N 01/20.1/18788-2024

	1.Հաշվի առնելով հուշարձանների պատմական և մշակութային արժեքը, դրանց հիմնականում անմատչելի տարածքներում գտնվելը, վերականգնման յուրահատկությունները, դրանով պայմանավորված ռիսկերը, անդառնալի հետևանքներից խուսափելու հրամայականը՝ տեղում հեղինակների հիմնական ներկայության խիստ անհրաժեշտությունը, ինչը մոնիթորինգի հիման վրա փաստվել է, որ ծառայության մատուցման գործող գների պարագայում խնդրահարույց է և ոչ իրատեսկան՝ առաջարկում եմ Պատմության և մշակույթի հուշարձանների վերականգնման, փոփոխման, ամրակայման, տեղափոխման ու վերանորոգման հեղինակային հսկողության ծառայության ծախսերի համար կարգի 10-րդ աղյուսակի տոկոսաչափերը նախատեսել հետևյալ կերպ՝
	N
	Օբյեկտի շին աշխատանքների նախահաշվային արժեքը (մլն. դրամ)
	Ծառայության մատուցման ծախսերի տոկոսաչափ (%)

	1.
	մինչև 35.0 ներառյալ
	4.0

	2.
	35-ից ավելի մինչև 70 ներառյալ
	3.6

	3.
	70-ից ավելի մինչև 110 ներառյալ
	3.2

	4.
	110-ից ավելի մինչև 150 ներառյալ
	2.8

	5.
	150-ից ավելի մինչև 200 ներառյալ
	2.4

	6.
	200-ից ավելի մինչև 250 ներառյալ
	2.0

	7.
	250-ից ավելի մինչև 300 ներառյալ
	1.8

	8.
	300-ից ավելի մինչև 350 ներառյալ
	1.6

	9.
	350-ից ավելի
	1.4




	Ընդունվել է

Կատարվել է համապատասխան փոփոխություն

	2. Առաջարկում եմ նաև Պատմության և մշակույթի հուշարձանների վերականգնման, փոփոխման, ամրակայման, տեղափոխման ու վերանորոգման աշխատանքների համար շինարարական աշխատանքների նկատմամբ որակի տեխնիկական հսկողության ծառայության մատուցումը չառանձնացնել՝ 35-րդ կետը խմբագրել և հանել «(բացառությամբ՝ սույն կարգի 8-րդ աղյուսակում նշված օբյեկտների):» բառերը, հանել 36-րդ կետը և աղյուսակ 8-ը:

	Ընդունվել է
Կատարվել է համապատասխան փոփոխություն

	5.ՀՀ առողջապահության նախարարություն
	20.06.2024 թ.

	
	N ԱԱ//18156-2024

	1. Առաջարկվում է նախագծի հավելվածով հաստատված կարգի 18-րդ գլխում ներկայացնել նաև նախագծանախահաշվային փաստաթղթերի մշակման համար անհրաժեշտ ծախսերի հաշվարկը

	Ընդունվել է
Կատարվել է համապատասխան լրացում

	6.ՀՀ ներքին գործերի նախարարություն
	19.06.2024թ

	
	N 43/6/98880-24

	Դիտողություններ և առաջարկություններ չկան
	Ընդունվել է 

	7.ՀՀ ֆինանսների նախարարություն
	08.07.2024 թ.

	
	N 01/9-1/13473-2024

	1. Նախագծի հավելվածով հաստատված Կարգի (այսուհետ՝ Կարգ) 6-րդ բաժնի 19-րդ կետի 5-րդ ենթակետը խմբագրվել է և շինարարական նյութերի, պատրաստվածքների և կոնստրուկցիաների կողմնորոշիչ գների հիմքում ՀՀ ֆինանսների նախարարության minfin.am կայքէջում յուրաքանչյուր ամիս հրապարակվող շինարարական նյութերի/ապրանքատեսակների գների վերաբերյալ տեղեկատվության բացակայության դեպքում, որպես այլընտրանք, առաջարկվում է կիրառել  շուկայի ուսումնասիրության արդյունքում արձանագրված տվյալներն ու գները հիմնավորող փաստաթղթերը։ Հաշվի առնելով ՀՀ ՖՆ կողմից վերոնշյալ գների հրապարակման գործընթացում արձանագրված մի շարք խնդիրներ, մասնավորապես ապրանքատեսակների ցանկերի թարմացման, դրանց հավաքագրման, գների ուսումնասիրության և հրապարակման հետ կապված, առաջարկում ենք Կարգի 6-րդ, 7-րդ բաժիններից ամբողջությամբ հանել շինարարական նյութերի, պատրաստվածքների և կոնստրուկցիաների կողմնորոշիչ գների հիմքում դիտարկվող  ՀՀ ֆինանսների նախարարության minfin.am կայքէջում յուրաքանչյուր ամիս հրապարակվող շինարարական նյութերի/ապրանքատեսակների գների վերաբերյալ տեղեկատվության,  «Շինարարության ոլորտի ինդեքսներ» բաժնի, ինչպես նաև կայքում հրապարակվող այլ տեղեկատվության հղումները՝ դրանց փոխարեն դիտարկելով Նախագծում որպես այլընտրանք խմբագրված մոտեցումները։ Փաստացիորեն գործող համակարգը հանգեցնում է բյուջետային գործընթացի խեղաթյուրման՝ պայմանավորված շուկայական գների ձևավորման և հրապարակման ոչ արդյունավետ, շուկայական տնտեսության պահանջներին ոչ համահունչ մոտեցումներով։
Ելնելով վերոնշյալից՝ առաջարկում ենք մշակել սկզբունքորեն ներկայիս գործող համակարգից տարբերվող նոր համակարգ, որը առավելագույնս կարտացոլի շուկայական տնտեսության պայմաններում գների ձևավորման մոտեցումները, հիմք ընդունելով շուկայի զարգացման տեմպերն ու դինամիկ աշխարհում թվային տեխնոլոգիաների ու նորարարությունների կիրառման անհրաժեշտությունը: 
	Ընդունվել է 
Սակայն հաշվի առնելով այն հանգամանքը, որ ՀՀ պետական և համայնքային պատվիրատուների կողմից աչդեն իսկ առկա են բազմաթիվ կնքված պայմանագրային պարտավորություններ, որոնք ուղղակիորեն փոխկապակցված են գործող մեթոդաբանության հետ, ուստի Կոմիտեն Նախագծի տվյալ դրույթը լրացրել  է «մինչև Շինարարության գնագոյացման մեթոդաբանության արդիականացման հայեցակարգի և դրանից բխող միջոցառումների ծրագրի հաստատումը, մոնիթորիգային խմբերի ձևավորումը» բառերով:

	2. 	Կարևորելով 1-ին կետում ներկայացված առաջարկությունը, միաժամանակ առաջարկում ենք Կարգի 38-րդ կետը շարադրել հետևյալ բովանդակությամբ.
38. Եթե տեխնիկական հսկողության խորհրդատվական ծառայության ձեռքբերումն իրականացվում է «Գնումների մասին» օրենքով սահմանված գնման՝
1)  ոչ մրցակցային ձևով, ապա պայմանագրի արժեքը չի կարող գերազանցել սույն կարգով սահմանված նորմատիվների կիրառմամբ հաշվարկված որակի տեխնիկական հսկողության ծառայության առավելագույն արժեքը,
      2) մրցակցային ձևով կամ պատվիրատուի կողմից մրցակցային ձևով կնքված պայմանագիրը միակողմանի լուծելու արդյունքում «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա մեկ անձից գնում կատարելու ձևով, ապա ծառայության գինը կարող է ձևավորվել պատվիրատուի (կառուցապատողի) և ծառայություն մատուցողի (այդ թվում՝ մրցույթի մասնակցի) միջև վարվող բանակցությունների արդյունքում՝ պատվիրատուի հատուկ պահանջների բավարարմանն ուղղված գրավոր (անալոգիայի սկզբունքով ընտրված նախադեպերի փաստաթղթային, ապացուցողական, հաշվարկային, շուկայական գնի մոնիթորինգի տվյալների) հիմնավորումների առկայությամբ::

	Ընդունվել է
Կատարվել է համապատասխան փոփոխություն

	8.ՀՀ բարձր տեխնոլոգիական արդյունաբերության նախարարություն
	13.06.2024թ

	
	01/17.2/5162-2024

	Դիտողություններ և առաջարկություններ չկան
	Ընդունվել է ի գիտության

	9.ՀՀ էկոնոմիկայի նախարարություն
	25.06.2024թ

	
	N 01/12580-2024

	Դիտողություններ և առաջարկություններ չկան
	Ընդունվել է ի գիտության

	10.ՀՀ պետական եկամուտների կոմիտե
	02.07.2024 թ.

	
	N 01/3-4/41145-2024

	Դիտողություններ և առաջարկություններ չկան
	Ընդունվել է 

	11.ՀՀ քաղաքաշինության, տեխնիկական և հրդեհային անվտանգության տեսչական մարմին
	26.06.2024 թ.

	
	N ՔՏՄ/11.04/17253-24

	Դիտողություններ և առաջարկություններ չկան
	Ընդունվել է 

	12.Երևանի քաղաքապետարան
	26.06.2024թ

	
	N 01/105841-2024

	Դիտողություններ և առաջարկություններ չկան
	Ընդունվել է 

	13.Հայաստանի շինարարների միություն
	26.06.2024թ.

	
	N ՀՇՄ 53

	1. Հաշվի առնելով այն հանգամանքը, որ նշված նախագծով չի առաջանում շինարարության արժեքի գնահատման գործող հաշվարկների փոփոխություն, ապա նախագծում կատարվող նոր ձևեվակերպումները կարելի է ներկայացնել լրամշակվող կետերի խմբագրման ձևով:
	Չի ընդունվել
Փաստաթուղքի ամբողջական վերանայումը առավել արդյունավետ է համարվում նոր իրավական ակտի ընդունմամբ, որը գործող 879-Ն –ի հավելված 1-ի «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի N1 հավելվածում վերաբաշխում և փոփոխություններ ՀՀ կառավարության 2010 թվականի դեկտեմբերի 23-ի N 1748-Ն որոշման N5 հավելվածում նախատեսված կարգավորումների հետ առնչություն չունի:

	14.ՀՀ կադաստրի կոմիտե
	20.06.2024 թ.

	
	N ՍԹ/9914-2024

	Դիտողություններ և առաջարկություններ չկան
	Ընդունվել է ի գիտության

	15.«Երևաննախագիծ» ՓԲԸ
	27.06.2024թ.

	
	N 40/107421-24

	Դիտողություններ և առաջարկություններ չկան
	Ընդունվել է ի գիտության

	16. Ճարտարապետության և շինարարության Հայաստանի ազգային համալսարան
	08.07.2024 թ.

	
	N Ե/793-24

	1.Կարծում ենք, որ կատարված փոփոխությունները, ընդհանուր առմամբ, չեն վերաբերում ՀՀ շինարարության ոլորտում գնագոյացման գործող համակարգի խորքային արդիականացմանը, մասնավորապես` աշխատավարձի, նյութերի փոխադրման ծախսերի, չնախատեսված ծախսերի և այլ ծախսերի հաշվարկման մասերով: 
Ճարտարապետության և շինարարության Հայաստանի ազգային համալսարանի էկոնոմիկայի, իրավունքի և կառավարման ու շինարարական արտադրության տեխնոլոգիայի և կազմակերպման ամբիոնների մասնագետների կողմից կատարվել են բազմակողմանի վերլուծություններ, որոնց արդյունքները վկայում են, որ օրինակ` շինարարության ոլորտում բանվորների հիմնական աշխատավարձի գծով փաստացի ծախսերը մոտ 20 տոկոսով գերազանցում են գործող նորմատիվային ծախսերը: 


	Ընդունվել է մասնակի
Գնագոյացման համակարգի արդիականացման  սկզբունքները նկարագրված են Կոմիտեի կողմից մշակված Շինարարության գնագոյացման մեթոդաբանության արդիականացման հայեցակարգի և դրանից բխող միջոցառումների ծրագրի նախագծով, որը դեռևս ընդունված չէ, ուստի այլ արմատական փոփոխություններ այս փաստաթղթի շրջանակներում իրականացնել հնարավոր չէ:
Համապատասխան հիմնավորումների պարագայում բանվորների աշխատավարձի մասով  կիրականացվի նորմատիվների վերանայում:

	2. Ընդունելի չէ նաև, որ այլ ծախսերի մասով (ժամանակավոր շենքերի և շինությունների, ձմեռային թանկացումների ծախսեր) ըստ նախագծի պահպանվել են դեռևս 2001 թվականին ընդունված N 68 և N 69 որոշումների դրույթները:
    Կարիք ունեն խմբագրման նշանակումները և ինդեքսները, մասնավորապես` շարունակելով բանաձև (2)-ի տրամաբանությունը առաջարկվում է բանաձև (3)-ը և բանաձև (6)-ը ներկայացնել հետևյալ տեսքով՝
          Ծու = Ծաշ +Ծն + Ծմեք              (3),
                                Ծաշ= Գաշ x Աi.84                	       (6):   

	Ընդունվել է մասնակի
Կատարվել է համապատասխան շտկում










